
ᑐᓴᕋᑦᓴᓂᐊᕐᑎᓄᑦ ᓄᐃᑦᓯᒍᑎ 
ᓄᐃᑦᓴᐅᑎᒋᒋᐊᓕᒃ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᒻᒪᓗ ᓄᓇᕕᒻᒥ ᑲᕙᒫᐲᑦ ᑲᑐᑦᔨᓯᔪᑦ ᓄᐃᑦᓯᒋᐊᑦᓯᐊᓗᑎᒃ 

ᐅᐃᒪᓇᕐᑐᓄᑦ ᐊᑐᐃᓐᓇᐅᒪᒍᑎᓂᒃ ᐃᓄᓕᒫᑦ ᓴᑑᒪᓂᖓᓄᑦ ᐱᓇᓱᐊᕈᓯᕐᒥ 

 

ᑰᑦᔪᐊᖅ, ᑯᐯᒃ, ᒣ 3, 2026 — ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG) ᓴᖑᐊᑦᓯᓚᖓᔪᖅ ᖃᓄᐃᓘᕈᑎᓂᒃ ᑕᕐᕋᒥ ᓄᓇᓕᓐᓂᒃ 

ᐃᓚᖃᕐᓗᓂ ᓄᓇᕕᐅᑉ ᐃᓘᓐᓇᖓᓂ ᐃᓕᑕᕐᓯᐅᑎᒋᓗᒋᑦ ᐃᓄᓕᒫᑦ ᓴᑑᒪᓂᖓᓄᑦ ᐱᓇᓱᐊᕈᓯᕐᒥᒃ, ᐊᒻᒪᓗ ᐱᒻᒪᕆᐅᓂᖓᓂᒃ 

ᑲᕙᒫᐲᑦ ᐊᒻᒪᓗ ᐃᓄᐃᑦ ᓇᒻᒥᓂᖅ ᐊᑐᐃᓐᓇᐅᐸᑕ ᐅᐃᒪᓇᕐᑐᖃᑦᓴᓂᐊᕐᐸᑦ. 

 

ᐃᓄᓕᒫᑦ ᓴᑑᒪᓂᖓᓂᒃ ᐱᓇᓱᕝᕕᒃ ᑕᓯᐅᕐᑎᓗᒍ, KRG-ᑯᑦ ᐊᒻᒪᓗ ᓄᓇᕕᐅᑉ ᑲᕙᒫᐱᖏᑦ ᐋᕐᕿᓱᐃᕗᑦ 

ᐃᑉᐱᒍᓱᑦᑎᓯᓂᕐᒧᑦ ᓇᓪᓕᐅᓂᖃᕈᑎᑦᓴᓂᒃ ᒣ 3-ᒥᒃ 9-ᒧᑦ, 2026-ᒥ. 

 

ᐃᓄᓕᒫᑦ ᓴᑑᒪᓂᖓᑦ ᑲᒪᖃᑎᒌᒍᑎᑦᓴᐅᕗᖅ ᓄᓇᓯᒪᔪᓄᑦ, ᑲᕙᒫᐱᓐᓄᑦ, ᐊᒻᒪᓗ ᓄᓇᓕᓕᒫᓂ ᑯᐯᒻᒥᓗ ᑲᕙᒪᑦᑎᓄᑦ. ᐃᓱᒪᖓ 

ᐊᕐᕌᒍᒥ ᑕᒡᒐᓂ ᐃᓄᓕᒫᑦ ᓴᑑᒪᓂᖓᓄᑦ ᐱᓇᓱᐊᕈᓯᕐᒥ ᐃᒣᓕᔪᖅ: ᐊᓂᕐᕋᓯᓐᓂ, ᓄᓇᓕᓯᓐᓂ: ᐱᓇᓱᖃᑎᒌᓚᐅᕐᑕ ᐃᓘᓐᓇᑕ 

ᐊᑦᑕᓇᕐᑐᒦᖁᓇᑕ.  

 

ᐃᓄᓕᒫᑦ ᓴᑑᒪᓂᖓᓄᑦ ᐱᓇᓱᐊᕈᓯᖅ, ᐅᕝᕙᓘᓐᓃᑦ ᐅᐃᒪᓇᕐᑐᓄᑦ ᐊᑐᐃᓐᓇᐅᒪᓂᕐᒧᑦ ᐱᓇᓱᐊᕈᓯᖅ, ᐃᕐᙯᑎᑦᓯᕗᖅ 

ᓄᓇᕕᒻᒥᐅᓂᒃ ᐃᑉᐱᒍᓱᓐᓂᓴᐅᔪᑦᓴᐅᓂᕐᒥᒃ ᐱᑕᖃᑐᐃᓐᓇᕆᐊᓕᓐᓂᒃ ᐊᕙᑎᒥ ᓄᓇᓕᒻᒥᓘᓐᓃᑦ ᐃᓕᒪᓇᕐᑐᓂᒃ; ᐸᕐᓇᑐᑦᓴᐅᓂᕐᒥᒃ 

ᐊᑐᐃᓐᓇᕈᑦᑎᓗᓂᓗ ᓄᓇᓕᒻᒥ ᐊᒻᒪᓗ ᐃᒻᒥᒍᑦ ᐅᐃᒪᓇᕐᑐᓯᐅᕈᑎᓄᑦ; ᐊᒻᒪᓗ ᐱᓂᕐᓗᑕᐅᑦᑌᓕᓗᓂ ᖃᓄᐃᓘᕐᑐᓴᐅᓂᕐᒥᒃ 

ᓴᐳᒻᒥᓗᑎᒃ ᐃᒻᒥᓂᒃ, ᐃᓚᒥᓐᓂᒃ ᐊᒻᒪᓗ ᐊᓂᕐᕋᒥᓐᓂᒃ.  

ᐱᓇᓱᐊᕈᓯᐅᑉ ᐃᓗᐊᓂ, KRG-ᑯᑦ ᓄᐃᑦᓯᖃᑦᑕᓚᖓᔪᑦ ᑕᑯᓐᓇᕋᑦᓴᑎᒍᑦ ᑲᕙᒫᐲᑦ ᓯᕗᓕᕐᑎᖏᑦᑕ ᐊᒻᒪᓗ ᓄᓇᓕᓐᓂ 

ᐅᐃᒪᓇᕐᑐᓕᕆᐅᑎᓂᒃ ᓴᖑᐊᑦᓯᔩᑦ ᐅᖃᐅᓯᑦᓴᖏᓐᓂᒃ. ᓄᐃᑦᓯᓯᐊᓚᖓᒻᒥᔪᒍᑦ ᓇᒻᒥᓂᖅ ᐅᐃᒪᓇᕐᑐᓯᐅᕈᑎᓄᑦ ᐸᕐᓇᓂᐅᑉ 

ᑐᑭᐊᓂᒃ ᐃᕐᙯᑎᑦᓯᓗᑕ ᓄᓇᓯᒪᔪᓂᒃ ᖃᓄᖅ ᐊᑦᑕᓇᕋᑎᒃ ᐊᓂᒎᑎᒐᔭᕐᓂᖏᓐᓂᒃ ᓯᓚᐅᑉ ᐱᐅᖕᖏᓚᕆᕈᑎᖏᓐᓂᒃ, ᐊᒻᒪᓗ 

ᐊᑐᐃᓐᓇᖃᕐᑐᓴᐅᓂᕐᒥᒃ 72-ᓄᑦ ᑫᕙᓪᓚᒍᓯᕐᓄᑦ ᓈᒻᒪᑐᓂᒃ ᓇᒻᒥᓂᖅ ᐅᐃᒪᓇᕐᑐᓯᐅᑎᓂᒃ ᐊᑐᕐᑐᓴᓂᒃ ᓇᓪᓕᐅᓂᕐᓗᑐᖃᕐᐸᑦ 

ᐆᑦᑑᑎᒋᓗᒍ ᐊᑯᓂ ᓯᓚ ᐱᐅᖕᖏᓚᕆᑦᑎᓗᒍ ᐊᒻᒪᓗ ᐃᑯᒣᑦ ᖃᒥᖕᖓᑎᓪᓗᒋᑦ. 

ᑲᕙᒫᐱᓯᓐᓂ ᐅᐃᒪᓇᕐᑐᖃᕐᑎᓗᒍ ᐊᑦᑕᓇᖕᖏᓂᕐᒥᒃ ᐱᓇᓱᖃᑎᒌᑦ 

ᐊᑐᓂ ᓄᓇᕕᒻᒥ ᑲᕙᒫᐱᒃ ᐊᑦᑕᓇᕐᑐᖃᖁᓇᒍ ᓯᕗᓕᕐᓂᒥᒃ ᐱᓇᓱᖃᑎᒌᓂᒃ ᐋᕐᕿᓯᒪᑎᑦᓯᕗᖅ ᐃᑲᔪᕐᑐᓴᐅᑎᓪᓗᒋᑦ 

ᓄᓇᓯᒪᔪᓂᒃ ᓇᒻᒥᓂᖅ ᐅᕝᕙᓘᓐᓃᑦ ᓄᓇᓕᐅᑉ ᐃᓗᐊᓂ ᐅᐃᒪᓇᕐᑐᑰᕐᑐᓂᒃ. 

• ᓯᕗᓕᕐᑎ ᐊᒻᒪᓗ ᑲᑎᒪᔨᒃᑯᑦ 

ᓯᕗᓕᕐᑎ ᓯᕗᓪᓕᐸᐅᑦᓱᓂ ᐊᖓᔪᕐᖃᐅᕗᖅ ᑲᕙᒫᐱᒻᒥ ᐊᒻᒪᓗ ᐃᑲᔪᕐᑕᐅᕗᖅ ᑲᕙᒫᐱᐅᑉ ᑲᑎᒪᔨᖏᓐᓄᑦ ᐊᒻᒪᓗ 

ᓄᓇᓕᐅᑉ ᐅᐃᒪᓇᕐᑐᓕᕆᐅᑎᓂᒃ ᓴᖑᐊᑦᓯᔨᖓᓄᑦ (LEC). ᓯᕗᓕᕐᑎ ᑲᒪᔨᐅᕗᖅ ᐊᑐᓯᓂᕐᒥᒃ ᑲᕙᒫᐱᐅᑉ 

ᐅᐃᒪᓇᕐᑐᓄᑦ ᐊᑐᐃᓐᓇᐅᒪᒍᑎᓂᒃ ᐸᕐᓇᓯᒪᐅᑎᖓᓂᒃ, ᐊᒻᒪᓗ ᓱᕐᖁᐃᑎᐅᕗᖅ ᐱᒍᑎᑦᓭᑦ ᐊᒻᒪᓗ ᒪᓕᒉᑦ 

ᐋᕐᕿᓯᒪᓂᖓᓂᒃ ᐱᒋᐊᕐᑎᓯᒍᓐᓇᓚᖓᓗᓂ ᐃᓕᒪᓱᖁᔨᒍᑎᓂᒃ, ᐃᓱᐊᖁᑎᑦᓴᓂᒃ ᐊᒻᒪᓗ ᐱᐅᓕᑦᓯᒋᐊᕐᑐᑎᓂᒃ.  

• ᓄᓇᓕᒻᒥ ᐅᐃᒪᓇᕐᑐᓕᕆᐅᑎᓂᒃ ᓴᖑᐊᑦᓯᔨ 

ᑖᓐᓇ LEC, ᑌᒪᖕᖓᐅᓂᕐᓴᖅ ᓄᓇᓕᐅᑉ ᑲᒪᔨᒻᒪᕆᒋᓲᖓ, ᓴᖑᐊᑦᓯᔨᐅᕗᖅ ᑲᕙᒫᐱᐅᑉ ᓂᒫᓪᓚᕈᑎᖃᕐᓂᖓᓂᒃ 

ᐅᐃᒪᓇᕐᑐᓂᒃ, ᑌᒪᖕᖓᑦ ᐊᑦᑕᓇᕐᓂᐅᔭᔪᓂᒃ ᕿᒥᕐᕈᖏᓐᓇᓲᖅ, ᐊᒻᒪᓗ ᐋᕐᕿᑎᑦᓯᕙᑦᓱᓂ ᐱᓂᕐᓗᑎᑦᓯᑌᓕᒍᑎᓂᒃ 

ᐊᒻᒪᓗ ᐊᑐᐃᓐᓇᐅᒪᒍᑎᓂᒃ. ᑖᓐᓇ LEC ᑕᓯᐅᕐᑎᐅᒥᔪᖅ ᐱᕙᓪᓕᐊᑎᑦᓯᓂᕐᒥᒃ ᐊᒻᒪᓗ ᐊᑐᓕᕐᑎᓯᓂᕐᒥᒃ MEPP-ᒥᒃ, 

ᓴᖑᐊᑦᓯᔨᐅᑦᓱᓂᓗ ᐱᒋᐊᕐᑎᓯᓂᕐᒥᒃ ᓄᓇᓕᒻᒥ ᐅᐃᒪᓇᕐᑐᓂᒃ ᐱᓇᓱᖃᑎᒌᓂᒃ (LERT) ᐅᐃᒪᓇᕐᑐᖃᑐᐊᕐᐸᑦ. 

• ᐃᑯᐊᓪᓚᑐᓕᕆᔩᑦ ᐊᖓᔪᕐᖄᖓᑦ  

ᑲᕙᒫᐱᒻᒥ ᐃᑯᐊᓪᓚᑐᓕᕆᔩᑦ ᐊᖓᔪᕐᖄᖓᑦ ᐱᕙᓪᓕᐊᑎᑦᓯᔨᐅᕗᖅ, ᐋᕐᕿᒋᐊᕐᑎᓯᔨᐅᕗᖅ ᐊᒻᒪᓗ ᑲᔪᓯᑎᑦᓯᔨᐅᕗᖅ 

ᐃᑯᐊᓚᒥᒃ ᖃᒥᑎᕆᓂᕐᒧᑦ ᒪᓕᒐᕐᓂᒃ ᐊᒻᒪᓗ ᐱᕐᕈᓯᕐᓂᒃ, ᐱᓇᓱᖃᑕᐅᑦᓱᓂ KRG-ᑯᑦ ᐃᓄᓕᒫᑦ ᓴᑑᒪᓂᖓᓂᒃ 

ᐱᓇᓱᕝᕕᖓᓄᑦ, ᐃᑯᐊᓪᓚᑐᓕᕆᔩᑦ ᐊᖓᔪᕐᖄᖓᑦ ᐱᓇᓱᖃᑎᖃᓪᓚᕆᑦᑐᖅ LEC-ᒥᒃ ᐱᕙᓪᓕᐊᓂᒃᑯᑦ 

ᐊᑐᕈᓐᓇᓯᑎᑦᓯᓂᒃᑯᓗ MEPP-ᒥᒃ. ᑖᓐᓇ ᐊᖓᔪᕐᖄᖅ ᐱᓂᕐᓗᓂᕐᒧᑦ ᓇᔪᕐᑕᐅᔪᒥ ᐊᖓᔪᕐᖄᖑᕗᖅ ᓄᓇᓕᐅᑉ 

ᐃᓗᐊᓂ ᐅᐃᒪᓇᕐᑐᖃᓕᕐᒪᑦ; ᐊᕐᐸᖃᓲᖅ LEC-ᒥᒃ ᐊᐅᓚᑦᓯᖃᑎᒋᑦᓱᒍ ᐅᐃᒪᓇᕐᑐᓕᕆᐅᑎᓂᒃ, ᐊᑦᑕᓇᖕᖏᑐᓂᒃ 

ᐃᓂᓂᒃ ᐱᖃᑎᒋᑦᓱᒍ, ᐊᒻᒪᓗ ᓴᖑᐊᑦᓯᖃᑎᒋᑦᓱᒍ ᐃᓱᐊᖁᑎᑦᓭᑦ ᐊᑐᓯᑎᑕᐅᓂᖓᓂᒃ. 

ᐊᑐᐃᓐᓇᕈᐃᓂᖅ 72-ᓄᑦ ᑫᕙᓪᓚᒍᓯᕐᓄᑦ ᓈᒻᒪᑐᓂᒃ ᓇᒻᒥᓂᖅ ᐅᐃᒪᓇᕐᑐᓯᐅᕈᑎᑦᓴᓂᒃ 

ᐃᓄᐃᑦ ᓴᑑᒪᓂᖓᓄᑦ ᐱᓇᓱᐊᕈᓯᖅ ᐃᑉᐱᒋᔭᐅᑎᑦᓯᒋᐊᑦᓯᐊᒥᔪᖅ ᖃᓄᖅ ᐃᓱᒪᔪᑦᓴᐅᒪᖔᑦᑕ ᐊᐅᓚᑦᔭᕈᑎᖃᕐᓗᑕᓗ 

ᐊᕙᑎᒥ ᐊᑦᑕᓇᕐᑐᓂᒃ, ᐊᒻᒪᓗ ᓯᕗᓂᐊᒍᑦ ᐸᕐᓇᓯᒪᓗᑕ ᐊᓱᐃᓛᒃ ᐅᐃᒪᓇᕐᑐᓄᑦ ᓇᒻᒥᓂᖅ ᐊᒻᒪᓗ ᐃᓚᒌᑦ ᑌᒫᓪᓚᕆᒃ 

ᐋᓐᓂᑕᐅᔭᐅᓂᖕᖏᓂᕐᓴᐅᓂᐊᕋᑦᑕ. 

ᐆᑦᑑᑎᒋᓗᒍ, ᐋᕐᕿᓱᐃᓯᒪᓂᖅ 72-ᓄᑦ ᑫᕙᓪᓚᒍᓯᕐᓄᑦ ᓈᒻᒪᑐᓂᒃ ᐅᐃᒪᓇᕐᑐᓯᐅᑎᓂᒃ  ᐊᓂᕐᕋᓯᓐᓂ, ᐊᒻᒪᓗ ᐃᓚᒌᑦ 
ᐅᐃᒪᓇᕐᑐᖃᕐᐸᑦ ᐸᕐᓇᓯᒪᐅᑎᖓᓂᒃ ᐱᕙᓪᓕᐊᓯᒪᓂᖅ ᐊᑐᕐᑐᒪᕆᐊᓘᕗᖅ ᓯᕗᓪᓕᐅᔨᓚᖓᓗᓂ ᐊᑦᑕᓇᖕᖏᓂᕐᒥᒃ ᐊᒻᒪᓗ 

ᓴᐳᑎᒪᓂᕐᒥᒃ. ᓄᓇᕕᒥ ᓄᓇᓯᒪᔪᓄᑦ ᑕᒪᓐᓇ ᐃᒫᒃ ᑐᑭᓕᒃ: 

• ᓱᕐᖁᐃᓂᖅ ᐅᐃᒪᓇᕐᑐᑰᕈᑎᑦᓴᓯ ᐃᓗᓕᖃᕐᓂᖓᓂᒃ ᓈᒻᒪᑐᓂᒃ ᓱᓇᒐᓚᓐᓂᒃ ᐊᒻᒪᓗ ᐱᔭᑦᓴᓂᒃ (ᐆᑦᑑᑎᒋᓗᒋᑦ, 

ᓱᔪᑦᑕᖏᑦᑐᑦ ᓂᕿᑦᓭᑦ, ᐋᓐᓂᐊᓯᐅᑏᑦ, ᐊᒻᒪᓗ ᐃᒪᖅ) ᐊᑐᓂ ᐃᓄᒻᒧᑦ ᐊᓂᕐᕋᓯᓐᓂ ᓈᒻᒪᓂᐊᕐᒪᑕ ᓯᕗᓪᓕᐹᓂ 

ᑫᕙᓪᓚᒍᓯᕐᓂ 72-ᓂ ᓱᒃᑯᐊᕿᓂᒻᒪᕆᖃᓚᐅᕐᑎᓗᒍ. 

• ᐱᕙᓪᓕᐊᓂᖅ ᐃᓚᒌᑦ ᐅᐃᒪᓇᕐᑐᓄᑦ ᐸᕐᓇᓯᒪᐅᑎᖓᓂᒃ ᐃᓚᖃᕐᑎᓗᒍ ᐆᑦᑐᕋᖃᑦᑕᓂᕐᒥᒃ ᐊᓂᕐᕋᒥᒃ 

ᕿᒪᑦᓯᓵᕆᐊᕐᓂᒥᒃ, ᐊᖏᕐᓂᒥᒃ ᐊᑕᓇᖕᖏᑐᒥᒃ ᑲᑎᕕᑦᓴᒥᒃ, ᐊᒻᒪᓗ ᐋᕐᕿᓱᐃᓗᓂ ᓈᓭᒪᒍᑎᒥᒃ ᐃᓄᓐᓂᒃ 

ᐅᖃᕐᕕᓴᓂᒃ ᐅᐃᒪᓇᕐᑐᖃᑦᓴᓂᐊᕐᐸᑦ 

• ᓱᖏᐅᓐᓂᕈᕐᓂᖅ ᖃᐅᔨᒪᒍᑎᓄᑦ ᑲᕙᒫᐱᓯ ᑎᒍᒥᐊᕐᑕᖏᓐᓄᑦ ᐊᑦᑐᐊᔪᓄᑦ ᓄᓇᓕᒻᒥ ᐊᑦᑕᓇᖕᖏᓂᕐᒧᑦ 

ᐊᒻᒪᓗ ᐅᐃᒪᓇᕐᑐᓯᐅᕈᑎᓂᒃ ᐸᕐᓇᓂᕐᒧᑦ, ᐊᒻᒪᓗ ᖃᓄᐃᓘᕐᓂᖅ ᐋᕐᕿᓱᐃᓗᓂ ᐊᑐᐃᓐᓇᐅᒍᑎᑦᓴᓂᒃ 

ᓱᒃᑯᐊᕿᓂᒻᒪᕆᒻᒧᑦ; ᐆᑦᑑᑎᒋᓗᒍ ᖃᐅᔨᒋᐊᖃᑦᑕᓗᓂ ᓯᓚᒥᒃ ᑐᓴᕈᑎᓂᒃ ᐊᒻᒪᓗ ᖃᐅᔨᑎᑦᓯᒍᑎᓂᒃ 

• ᓄᓇᒥ ᐃᒪᕐᒥᓘᓐᓃᑦ ᒪᙯᓚᖓᓯᒍᑦᓯ, ᓱᕐᖁᐃᖃᑦᑕᓗᓯ “ᖃᐅᔨᑎᑦᓯᓂᓯᓐᓂᒃ ᐃᓄᓐᓂᒃ ᓇᒧᖕᖓᓚᖓᒻᒪᖔᑦᓯ!” 

 

ᐅᖃᕐᑕᐅᔪᑦ: 

"KRG-ᑯᑦ ᐊᓕᐊᓱᒃᑯᑦ ᐃᑲᔪᕐᑐᕆᐊᒥᒃ ᐃᓄᓕᒫᑦ ᓴᑑᒪᓂᖓᓄᑦ ᐱᓇᓱᐊᕈᓯᕐᒥᒃ, ᐊᒻᒪᓗ ᐃᓕᑕᕐᓯᒍᑎᖃᕈᒪᕗᖓ 

ᓇᑯᕐᒦᓗᖓᓗ ᓄᓇᕕᒻᒥ ᑲᕙᒫᐱᓐᓂᒃ ᐃᑲᔪᕐᑐᓂᖓᓄᑦ ᑖᑦᓱᒥᖓ ᐱᒻᒪᕆᒻᒥᒃ ᐱᓇᓱᑦᑕᐅᔪᒥᒃ, ᐊᔪᐃᓐᓇᐳᖓ ᐊᑐᓂ 

ᓄᓇᓯᒪᔪᓂᒃ ᓄᓇᕕᒻᒥ ᖃᓄᐃᓘᖁᑦᓱᒋᑦ ᐸᕐᓇᓗᑎᒃ ᐅᐃᒪᓇᕐᑐᓄᑦ, ᐊᒻᒪᓗ ᐅᖄᖃᑎᖃᕐᓗᑎᒃ ᐅᐃᒪᓇᕐᑐᓂᒃ ᑲᒪᔨᓄᑦ 

ᓄᓇᓕᖏᓐᓂ ᐱᑦᔪᑎᖃᕐᑎᓗᒍ ᖃᓄᖅ ᐸᕐᓇᓯᒪᔪᑦᓴᐅᓂᕐᒥᒃ ᐃᓱᒪᓗᑎᒃ ᓇᒻᒥᓂᖅ ᐊᒻᒪᓗ ᐃᓚᖏᑦᑕ ᐊᑦᑕᓇᖕᖏᓂᖓᓂᒃ 

ᐊᒻᒪᓗ ᓴᐳᑎᒪᓂᖓᓂᒃ.”  

̶  ᒫᑭ ᐃᒪᕐᓚᒃ, ᐃᑦᓯᕙᐅᑕᖅ 

https://www.krg.ca/en-CA/assets/72_hours_emergency_kit.pdf

“KRG-ᑯᑦ ᐊ ᔭᐅ ᕐᑎᐅ ᓯ ᒪᕗ ᑦ  ᐅᐃᒪᓇ ᕐ ᑐᓄ ᑦ  ᐊ ᑐᐃ ᓐᓇᐅᒪᓂ ᕐ ᒥ ᒃ  ᓄᓇᕕ ᒻ ᒥ ᐊ ᕐ ᕌ ᒍᐃ ᑦ  2 5  ᐅᖓᑖᓄ ᑦ .  

ᐃᓘᓐᓀᓂ ᒃ  ᐊ ᑯᓂᐅ ᑦ ᔭᖏ ᑦ ᑑᓃ ᒃ  ᐅᖃᖃᑎᖃᖁᔨᕗᒍ ᑦ  ᓄᓇᓕᖓᑕ  ᐅᐃᒪᓇ ᕐ ᑐᓕᕆᐅᑎᓂ ᒃ  

ᓴᖑᐊ ᑦ ᓯ ᔨᖓᓂ ᒃ .  ᖃᐅᔨ ᒪᓂ ᕐ ᓴ ᐅ ᒋ ᐊ ᕐᓗᓯ  ᐊ ᑐᐃ ᓐᓇᐅᓂ ᕐ ᓴ ᕈ ᕐᓗ ᓯᓗ  ᓯᓚᐅ ᑉ  ᐱᐅᖕᖏᒪᕆᓐᓂᖓᓄ ᑦ ,  

ᓄᓇᒥ ᓱ ᒃ ᑯ ᑐ ᓐᓄ ᑦ ,  ᐊ ᒻ ᒪᓗ ᐊᓂ ᕐ ᕋ ᒥ ᐱᓂ ᕐᓗᐊᕿ ᒍᑎᓄ ᑦ .  ᐊ ᒻ ᒪᓗ ,  ᐊ ᑐᐃ ᓐᓇᕈᐃᓗᓯ  ᐃᓅᓯ ᕐ ᒥ ᒃ 

ᐱᐅᓕ ᑦ ᓯ ᒍᑎ ᑦ ᓴᓂ ᒃ ᐅᐃᒪᓇ ᕐ ᑐ ᓯ ᐅ ᕈᑎᓂ ᒃ  ᐊ ᒻ ᒪᓗ  ᐊᓂ ᕐ ᕋ ᒥ ᐅᐃᒪᓇ ᕐ ᑐᖃ ᕐ ᐸ ᑦ  ᐊᓂᓵᕆᐊ ᕐᓂ ᒥ ᒃ  

ᐸ ᕐ ᓇ ᓯ ᒪᐅᑎᒥ ᒃ .  ᑖ ᒃ ᑯ ᐊ ᐊ ᑐ ᓪᓗ ᑐ ᑦ ᓯ ᐊ ᑐᓂ ᒃ  ᐊ ᓪᓗᕆᐊ ᕐᓂᐅᕗ ᑦ  ᐱᕙ ᓪᓕᕈ ᑕ ᐅ ᑦ ᓱᑎ ᒃ  ᐱᕕᓕᒫᖓᓄ ᑦ  

ᐱᐅᓂ ᕐ ᐹ ᒥ ᒃ  ᐅᐃᒪᓇ ᕐ ᑐ ᓯ ᐅᓚᐅ ᕐᓗᓂ  ᐊᓂ ᒎᑎ ᒍᓇᐅᓂ ᕐ ᒥ ᒃ ᐃᓘᓐᓀᓄ ᑦ . ”   

̶  ᑯᕃᒃ ᓕᓐᑳᑦ, ᑐᑭᒧᐊᑦᑎᓯᔨ, KRG-ᑯᑦ ᐃᓄᓕᒫᓄᑦ ᓴᑑᒪᐅᑎᖏᑦ 

 

ᐊᑦᑐᐊᒥᔪᑦ ᐅᒃᑯᐃᕕᑦᓭᑦ 

ᐋᕐᕿᓱᐃᓂᖅ ᐅᐃᒪᓇᕐᑐᓯᐅᕈᑎᓂᒃ ᐊᒻᒪᓗ ᐃᓪᓗᒥᒃ ᐊᓂᓵᕆᐊᕐᓂᒥᒃ ᐸᕐᓇᓯᒪᐅᑎᒥᒃ  

ᐃᓕᑦᓯᒋᐊᓪᓚᓗᑎᑦ KRG-ᑯᑦ ᐃᓄᐃᑦ ᓴᑑᒪᓂᖓᓂᒃ ᐱᓇᓱᐊᕈᑎᖏᓐᓂᒃ ᐃᓄᓕᒫᑦ ᓴᑑᒪᓂᖓᓄᑦ ᐱᓇᓱᐊᕈᓯᕐᒥ, 

ᐳᓛᕐᓗᒍ KRG-ᑯᑦ ᖃᕆᑕᐅᔭᓄᑦ ᐱᑐᕝᕕᖓ ᐅᕙᓂ krg.ca ᐊᒻᒪᓗ ᒪᓕᓪᓗᑎᒍᑦ ᐃᓄᐃᑦ ᑐᓴᐅᒪᐅᑎᒍᑎᖏᓐᓂ  

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐱᑕᖃᕐᑎᓯᕗᖅ ᓱᓇᒥᑦᑐᓂᒃ ᐃᓄᓕᒫᓂᒃ ᐱᒍᑦᔨᒍᑎᓂᒃ ᓄᓇᕕᒻᒥᐅᓄᑦ ᔦᒻᔅ ᐯᒥ ᐊᒻᒪᓗ ᑯᐯᒃ ᑕᕐᕋᖓᓂ 

ᐊᖏᖃᑎᒌᓂᐅᑉ (1975) ᐊᑖᒍᑦ. KRG-ᑯᑦ ᐊᐅᓚᑕᐅᕗᑦ 17-ᓂᒃ ᐃᓚᐅᔪᓕᓐᓄᑦ ᑲᑎᒪᔨᓄᑦ ᓂᕈᐊᕐᑕᐅᓯᒪᑦᓱᑎᒃ ᑲᕙᒫᐱᓐᓂᒃ ᑭᒡᒐᑐᕐᑎᓄᑦ 

ᐱᓯᒪᔪᓄᑦ 14-ᓂᒃ ᐅᑭᐅᕐᑕᑐᒥ ᓄᓇᓕᓐᓂᒃ ᓄᓇᕕᒻᒥ, ᓂᕈᐊᕐᑕᐅᒪᔫᓐᓄᑦ ᐃᑦᓯᕙᐅᑕᒧᑦ ᐊᒻᒪᓗ ᐃᑦᓯᕙᐅᑕᐅᑉ ᑐᖓᓕᐊᓄᑦ, ᐊᒻᒪᓗ ᐊᖓᔪᕐᖄᒧᑦ 

ᓇᔅᑳᐱᒃᑯᑦ ᓄᓇᖃᕐᖄᓯᒪᔪᑦ ᓄᓇᕐᔪᐊᖓᓂ ᑳᒍᐊᒍᐊᑦᓯᑲᒪᒃᒥ.   

_________ 

ᐅᖃᕐᕕᓴᖅ: ᑎᐊᓂ ᐋᐸᑦ, APR / KRG ᑐᓴᕈᑎᓕᕆᕕᖓ / ᐅᖃᓕᒪᐅᑎᖓ: 514-795-5196 / media@krg.ca 

https://www.quebec.ca/en/public-safety-emergencies/emergency-situations-disasters-and-natural-hazards/how-prepare-at-home

